     Класс сәгате.

Тема: Күңеле чистаның гамәле   изге.

Максат:  

· яхшы сүзнең яхшы тәрбия бирүдә тоткан урынын күрсәтү;

· укучыларның алган белем-күнекмәләрен ныгыту;

· кешелеклелек, ярдәмчеллек, изгелек , шәфкатьлелек сыйфатлары тәрбияләү;

Җиһазлау: “Безнең өйнең кояшы” дигән стенд, эмблема(“Шәфкатьле булыйк”), шәфкатьлелек сыйфатларын билгеләүче сүзләр язылган кәгазь тасмалар, яхшы теләкләр язылган плакат, тыңлау өчен җырларның аудиоязмалары, корьән китабыннан китерелгән хәдисләр.

Дәрес барышы:

1. Оештыру эше.

2. Актуальләштерү.

3. Укучылар, 2007 нче ел Татарстан Республикасында Хәйрия елы.Әйдәгез, әле Хәйрия эшенең барлыкка килү тарихы белән танышып үтик.( 25 гыйнвар, 2007 нче елның №7,”Авыл утлары” газетасы) (Хәйрия елы змблемасы куела)

· Хәйриячелек кебек изге эш Әби патша заманында башланып китә. Белгәнебезчә, ул елларда бик күп кенә реформалар үткәрелә.Нәкъ шул чорда мөселманнарга мәчетләр төзергә рөхсәт бирәләр, татар сәүдәгәрләре, эшмәкәрләр үз эшчәнлекләрен җәелдерә башлап, хәтсез генә акча туплый, нәтиҗәдә милли капитал барлыкка килә.18 нче гасырның икенче яртысында әлеге җирлектә формалашкан татар буржуазиясе йөзләгән меңнәр исәпләнгән хәйриячелек капиталын булдыра. Акча мәдрәсәләр төзү, дини әдәбият чыгару, имам һәм мөәзиннәрне тоту, мәктәпләр ачу, сәләтле яшьләрне укыту, мөселманнарның яшәү урыннарын яхшырту өчен тотыла.

19 нчы гасырның иң абруйлы эшмәкәрләреннән берсе –Ибраһим Юнысов үзенең актив һәм төрле юнәлештәге иганәчелек эшчәнчелеге белән Казанда гына түгел, Русия мәмләкәте башкаласы Мәскәүдә дә таныла. 1844 елда ул абыйсы белән бергә  Казанда мөселман ятим балалар йорты ача. Тарихка беренче хәйрия йорты булып кереп калган бу оешма 1917 нче елга кадәр эшләп килә. Биредә ел саен 7 яшьтән алып 16 яшькә кадәрге 30 бала яши.Алар бушлай кием һәм ризык белән тәэмин ителәләр.Шулай ук балаларга белем  алу мөмкинлекләре дә тудырыла. Үз акчасына балалар йорты тоткан Ибраһим Юнысовны - өченче дәрәҗә Изге Анна ордены һәм алтын медаль , ә аның абыйсы Исхакны өченче дәрәҗә Изге Станислав ордены һәм алтын медаль белән бүләкләгәннәр.Алар мондый бүләккә лаек булган бердәнбер татар сәүдәгәрләре булып тарихка кереп калган. Шунысын да әйтик, Казанда хәйрия акчасына 17 мәчет төзелә.

1917 елда Русиядә йөзгә якын хәйрия җәмгыяте була. Бу эшкә аеруча күп өлеш кертүчеләр безгә тарихтан яхшы таныш. Алар татар сәүдәгәрләре – Апанаевлар, Рәмиевләр, Юнысовлар, Аитовлар, Казаковлар. “Касыймия”, “Мөхәммәдия”, “Хөсәения”, “Галия” һәм башка мәдрәсәләр нәкъ алар акчасына төзелә һәм тотыла. Үткән гасырда хәйриячелекнең төп максаты – динне күтәрү була.

Хәзер исә аңа башка төрлерәк бәяләмә бирелә: ул гражданнар һәм юридик шәхесләрнең, башка гражданнар һәм юридик шәхесләргә милек, акчаны риясыз күчерү, яисә башка төрле ярдәм күрсәтү буенча ирекле эшчәнлеге дип атала.

Ислам динендә хәйриячелек гомер-гомергә дәвам иткән. Мөселманнар рәхим-шәфкатьле, мәрхәмәтле булырга, ягъни якыннары турында кайгыртырга тиеш. Тик ислам дине ирекле сәдака бирүне хуплау белән генә чикләнми, ул кемнең мал – мөлкәте бар, ярлылар белән уртаклышырга тиеш , дип аерым зәкят бирүне керткән. Бу – бай мөселманнар үз байлыкларының бер өлешен бер икеләнүсез ярлыларга бүлеп бирергә тиеш дигән сүз. Шулай корбан чалу, Ураза бәйрәмнәре моның тагын бер олы мисалы булып тора.

5.      4. Президентыбыз М.Ш.Шәймиев Указы белән 2007 нче ел Татарстанда Хәйрия елы дип игълан ителде. Слайдта фоторәсем күрсәтелә)

 Бу инде ятимнәргә, мохтаҗларга республика күләмендә тиешле игътибар биреләчәк дигән сүз.Безнең Мөслим районында бу максаттан зур эшләр эшләнә. Иң беренче әйдәгез әле район территориясендә изгелек эшләүче, шуны башлап йөрүче кешеләр кемнәр икән танышып китик.

6. Хәбипов Ришат Рәшит улы – хәйрия советы рәисе.(Слайдта фоторәсем күрсәтелә)

 Уку мәсьәләсен кую.

        Ул йорт шәһәрнең кеше сирәк яши торган районында урнашкан. Анда яшәүчеләр илнең төрле почмакларыннан җыелган карт-коры.Аларның бирегә эләгү сәбәпләре дә төрлесенеке төрлечә: берәүләрнең гомер буена балалары булмаган, кулларыннан эш киткәч, бар өметләрен шушы йортка баглаганнар, икенчеләрен балалары үз канатлары астына сыйдырудан баш тартканнар, өченчеләренең кияве яисә килене белән бер һаваны бүлешәсе килмәгән, дүртенчеләре... Хәер, боларны белүдән ни файда? Шунысы көн кебек ачык: берәү дә бирегә рәхәтлектән ваз кичеп килмәгән.

  
         Картларның ихатада иң яраткан урыны- асфальт белән шәһәр урамыннан килгән сукмак тоташкан чат. Күз карашларын автобуслар йөргән якка юнәлтеп, озак-озак карап торалар алар. Кемнәрнедер өзелеп -өзелеп көтәләр. Тик бу йортка хәл белергә килүчеләр генә юк дәрәҗәсендә, ә килгәннәре? Килгәннәреме? Кемне дә булса биредә калдыру өчен генә.

         Әйе сукмакта уң кулына зур төенчек тоткан әбине җитәкләгән чибәр генә ханым күренде.Аңа күп булса 25-30 яшь. Аның җитез хәрәкәтләреннән яшәүгә омтылышының чиксез зур икәнлеге бөркелеп үк тора.Әбине ул чын мәгънәсендә сөйрәтеп алып килә. Карчык: “Балакаем, әкренрәк булмыймы, тыным кыса”, - дип әйтеп карый караулыкка, ләкин тегенең талканы коры:

-Миңа кичке алтыда Алеша янында булырга кирәк. Аның бер другының день рождениесенә өлгерәсебез бар.

       Әби, ары таба сүз куертуның файдасы юклыгын аңлап, ханымнан калмаска тырыша.

        Йортның күтәрмәсенә аяк баскач, ханымның йөзе яктырып киткәндәй булды. Ул шатлыгыннан:”Слава богу, наконец, килеп тә җиттек”, - дип кычкырып ук җибәрде. Ханым әбигә:” Син , бабуля, монда гына торып тор. Мин директорның барлыгын белеп чыгам”,- дип, ишекләрне каерып ачып, йорт эченә ашыкты.

        Әби баш яулыгын салып, чәчләрен куллары белән сыпырып алырга да өлгермәде, ханым ишектән атылып ук диярлек чыкты һәм:

· Әйдә, бабуля, директор үзендә. Тизрәк кыланыйк. Каядыр китәргә җыяна бугай, - диде.Әби төечеген алып аның артыннан иярде.

Аларны илле яшьләр тирәсендәге, чәчләре чаллана башлаган, тәбәнәк буйлы, юантык гәүдәле ир каршы алды.

-Әйдәгез, үтегез, утырыгыз,- диде ул урыныннан торып,- бу йортның хуҗасы мин булам. Сез кайсы яклардан, кемнәр буласыз?

Ханым кул сумкасыннан газетага чорналган бер төргәк чыгарды һәм директор алдына китереп салды.

· Менә укыгыз, анда, между прочим,  барысы да язылган булырга тиеш.

Директор, бер сүз дә эндәшмичә, өстәл кырыенда яткан күзлеген алды, костюм кесәсеннән кулъяулыгын чыгарып, ашыкмыйча гына күзлегенең пыялаларын сөртте. Аннары төргәкнең бавын чиште, андагы бөгәрләнеп барган кәгазьләрне ике кулы белән турайтты һәм алардан күзен алмыйча гына:

-Ханым, Мәрфуга әби сезнең кемегез була?- дип сорады.

- Кем булсын, мамам була.

- Гафу итегез, үз әниегезме?

- Әйе, - диде ханым бер дә исе китмәгән кыяфәттә,- әллә документларда что-то неладномы? Миңа соцобеста “бар да в порядке” дигән иделәр.

- Барысы да ладное, - диде директор ирония катыш, ханымга каш арасыннан гына күз ташлап,- тик бер нәрсә аңлашылып бетми: әниегезне сез озакка китердегезме?

Ханымның бу сорауга да җавабы әзер иде: 

· Эш миннән тормый, она сама захотела.

· Әйе, әйе, - диде әби, кызының җавабын куәтләп, - балаларым иркенләп яшәсен дип килдем. Күпме торгызсагыз, шулхәтле яшәрмен.

Әнисенең үз исеменә әйтелгән җылы сүзләреннән ханым кабат көч алгандай итте һәм өстәп куйды:

· Сколько раз без Алёша белән аны уговорить иттек. Ни в какую ризалашмый. Как деревенский үгез уперлась и все.

· Хәзер барысы  да аңлашылды, - диде директор авыр сулап һәм кабат урынынан торды:

· Сезгә, ханым, тынычланып китәргә дә була, ә сез, әби, аз гына сабыр итеп торыгыз...

Ханым бүлмәдән чыгып киткәч, директор әби каршына килеп басты да:

-Әни кеше, чын дөресен генә әйтегез әле, сез бирегә үз теләгегез белән килдегезме?

- дип сорады.

-Кайдан андый теләк булсын инде, балам, - диде әби калтыранган тавыш белән – бабагыз үлгәч, кызым кияве белән безнең йортка күчеп кайтты. Шул көннән миңа тынычлык бетте.Түзәлмәдем, сезгә китерүләрен үтендем...

Төркемдә тикшерү өчен сораулар:

· Әби кызының нинди кыланышларына түзә алмаган?

· Дорфа сүзләренә, кимсетүенә, кансызлыгына һ.б.

· Боларның барысын да бер сүз белән ничек әйтеп була?

· Шәфкатьсезлек, кешелексезлек, һ.б.

· Ничек уйлыйсыз: безнең тормышта күпчелекне кемнәр тәшкил итә?

· Шәфкатьле, изгелекле, кешелекле кешеләр.

· Димәк, бүгенге дәрестә сүз нәрсә турында барачак?

· Шәфкатьле булу турында.

Үз-үзеңә бәя кую.

7. Уку мәсьәләсен чишү.

Төркемнәрдә тикшерегез.

1 нче бирем.

- Нәрсә ул шәфкать ? Шәфкатьле булу нәрсәне аңлата?

8. - Кызгану, аяу хисе, мәрхәмәт.Яхшы, киң күңеллелек, ярдәмчел булу, игелекле булу. (Слайдта шәфкатьлелек сыйфатлары языла һәм  күрсәтелә)

- Шәфкатьлелек сыйфатлары  нәрсәләрдә һәм кайларда чагыла?

- Кешеләрнең бер-берсенә мөнәсәбәтендә, табигатькә, хайваннарга карата һ. б.

Үз-үзеңә бәя кую.

2 нче бирем.

- Үзегезнең якыннарыгыз, таныш-белешләрегез арасыннан шәфкатьле кешеләрне атагыз.

Җаваплар.

-Үзегез укыган әдәби әсәрләрдән, халык авыз иҗатыннан, кинофильмнардан нинди шәфкатьле кешеләрне хәтерегездә калдырдыгыз?

Җаваплар.

Үз-үзенә бәя кую.

3 нче бирем.

- Шәфкать төшенчәсе белән бәйләнешле нинди мәкальләр беләсез?

      -Игелекле эшнең иртәсе-киче юк. Изгелек иткән юлда калмас. Изгелек итә алмасаң, яманлык кылма. Кешегә игелек итсәң – үзеңә булышасың (кытай).Матурлык – бер көнлек, игелек – мәңгелек (чуваш).

       - Яхшы кеше,кая барасың? – Кешегә булышырга.

       - Яман кеше, кая барасың?-Кешеләрне борчырга (бурят) һ. б.

      Үз-үзеңә бәя кую.

     4 нче бирем.

· Шәфкатьлелекнең киресе ничек була?
· Шәфкатьсезлек.

· Аны икенче төрле ничек дип атап була?
· Гамьсезлек, мәнсезлек, мәрхәмәтсезлек һ. б. (Слайдта шәфкатьсезлек сыйфатлары языла һәм  күрсәтелә)
· Алар нәрсәләрдә чагыла?
· Кешенең кыланышларында . Андыйлар кешенең яхшы ягын күрмәскә тырышалар, яхшылыкка явызлык белән җавап бирәләр һ. б.

· “Олыны олы ит, кечене кече ит” мәкален сез ничек аңлыйсыз?
· Әгәр шулай эшләсәң, алмашка килгән буын да сиңа карата шундый ук мәрхәмәтлелек күрсәтер.

· Әйдәгез әле хәдисләр белән танышып үтик. (Слайдта хәдисләр языла һәм  күрсәтелә) 

· “Аллаһы Тәгалә рәхмәт вә мәрхәмәтен йөз өлешкә аерды. Туксан тугыз өлешен үзе янында калдырып, бер өлешен генә җир йөзенә төшерде. Менә бу өлеш мәрхәмәт аркылы кешеләр бер-берләренә мәрхәмәт вә шәфкать күрсәтерләр”.

· Ислам дине кешеләрне шәфкатьле, рәхмәтле вә мәрхәмәтле булырга өнди.

Үз-үзеңә бәя кую.

9. Яхшы теләкләр әйтү. (Слайдта яхшы теләкләр языла һәм  күрсәтелә)

-Укучылар, әйдәгез әле бер-беребезгә яхшы теләкләр әйтик.(Эшләрең уң булсын, Ашыгыз тәмле булсын, Хәерле көн, Исән-сау йөреп кайт , Әйбәт укы, Тәртипле бул, Ялың күңелле үтсен , Сәламәт бул һ.б)

“Һәрвакыт булсын кояш” җырын җырлау.

VI. Өйгә эш: Безнең өйнең кояшы” дигән темага рәсем ясарга.

